
REPUBLIKA E SHQIPËRISË

KOMISIONI QENDROR I ZGJEDHJEVE

______________________________________________________________________________
V E N D I M

PËR KONSTATIMIN E PËRFUNDIMIT PA VOTIM DHE PA REZULTAT TË ZGJEDHJEVE TË PJESËSHME PËR KRYETARIN E BASHKISË KAVAJË TË DATËS 7 MAJ 2017
Komisioni Qendror i Zgjedhjeve në mbledhjen e datës 19.05.2017, me pjesëmarrjen e:

shqyrtoi çështjen me:
OBJEKT:
Për konstatimin e përfundimit pa votim dhe pa rezultat të zgjedhjeve të pjesëshme për Kryetarin e Bashkisë Kavajë të datës 7 maj 2017. 

BAZA LIGJORE: 
Neni 21, pika 3 dhe 26 neni 23, pika 1/a, i ligjit Nr. 10019 datë 29.12.2008 “Kod i Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve, pasi shqyrtoi dokumentacionin e paraqitur nga KZAZ nr. 42.
VËREN
Presidenti i Republikës, me Dekretin nr.10098, datë 24.03.2017 caktoi datën 07.05.2017, për zhvillimin e zgjedhjeve të pjesshme për Kryetarin e Bashkisë Kavajë, Qarku Tiranë.
Komisioni Qendror i Zgjedhjeve, menjëherë pas caktimit të datës së zgjedhjeve të pjesëshme, për kryetarin e Bashkisë Kavajë mori të gjitha masat për organizimin e zgjedhjeve ditën e diel më datë 7 maj, në përputhje me caktimet ligjore të Kodit Zgjedhor.

Komisioni Qendror i Zgjedhjeve ngriti Komisionin e Zonës së Administrimit Zgjedhor nr.42, në Kavajë dhe përgatiti bazën materiale zgjedhore për funksionimin e 85 Qendrave të Votimit. Miratoi përmbajtjen e fletës së votimit me dy kandidatët e regjistruar pranë KZAZ-së nr. 42 dhe prodhoi 62.937 fletë votimi. E gjithë baza materiale zgjedhore u dërgua nga KQZ, pranë KZAZ-së nr. 42, në Kavajë brenda afatit të caktuar në Kodin Zgjedhor, ditën e enjte, datë 4 maj.

Partia Socialiste e Shqipërisë e regjistraur në Komisinin Qendror të Zgjedhjeve me vendimin e KQZ-së nr. 128, datë 05.04.2017si subjekt zgjedhor për zgjedhjet e pjesëshme për kryetarin e bashkisë Kavajë, të datës 7 maj 2017, njoftoi se i ka kerkuar kandidatit te prozuar prej saj si edhe atij te pavarur, qe te terhiqet nga zgjedhjet ne Kavaje.

Komisionit i Zonës së Administrimit Zgjedhor më datë 6.05.2017, njoftoi zyrtarisht KQZ-në se Z. Klodian Agron Shehi, kandidat për kryetar i bashkisë Kavajë, propozuar nga Partia Socialiste dhe z. Astrit Muharrem Haka, kandidat për kryetar i bashksië Kavajë, i mbështetur nga zgjedhësit kishin paraqitur deklaratat noteriale për dorëheqjen e tyre si kandidat për kryetar të Bashkisë Kavajë dhe KZAZ nr.42, pas shqyrtimit të dorëheqjeve me vendimin e saj nr.177, datë 05.05.2017, vendosi pranimin e dorëheqjeve dhe çregjistrimin e tyre.
Si pasojë e tërheqjes nga zgjedhjet e pjesëshme të kandidatëve, KZAZ nr. 42 njoftoi KQZ-ne për ndodhitë si më poshtë:

· Komisionet e Qendrave të Votimit të Zonës Zgjedhore Bashkia Kavajë, nuk u paraqitën pranë KZAZ-nr. 42, ditën e shtunë një ditë para datës së zgjedhjeve për tërheqjen e bazës materiale zgjedhore;
· Në orën 7.00, i cili është orari i fillimit të votimit, nuk u hap votimi në asnjë qendër votimi;

· Deri në orën 13.00 të datës 7 maj 2017, nuk u hap asnjë qendër votimi dhe nuk filloi votimi në asnjë prej tyre. 

Në këto rrethana të njohura botërisht por edhe të formalizuara nga KZAZ nr. 42, Komisioni Qendror i Zgjedhjeve konstaton se procesi i zgjedhjeve të pjesëshme për Kryetarin  e Bashkisë Kavajë, i dekretuar nga Presidenti i Republikës, për tu zhvilluar në datë 7 maj 2017, përfundoi pa votim dhe pa asnjë rezultat për shkak të tërheqjes së dy kandidatëve të regjistruar dhe mospjesëmarrjes së tyre  në zgjedhje
PËR KËTO ARSYE
Komisioni Qendror i Zgjedhjeve, bazuar në nenin 21, pika 3 dhe 26 neni 23, pika 1/a, i ligjit Nr. 10019 datë 29.12.2008 “Kodi Zgjedhor i Republikës së Shqipërisë”, i ndryshuar,
V E N D O S I

1. Të konstatoj përfundimin pa votim dhe pa rezultat të zgjedhjeve të pjesëshme për Kryetarin e Bashkisë Kavajë të datës 7 maj 2017.
Ky vendim hyn në fuqi menjëherë.
Kundër këtij vendimi mund të bëhet ankim në Kolegjin Zgjedhor pranë Gjykatës së Apelit Tiranë, brenda 5 ditëve nga shpallja e tij.

              Nr. 307 i Vendimit      Data  19 .05.2017  e Vendimit         Ora 18.00 e Vendimit
Për konstatimin e përfundimit pa votim dhe pa rezultat të zgjedhjeve të pjesëshme për Kryetarin e Bashkisë Kavajë të datës 7 maj 2017.

